
SÚKKLUBREYT
Eirikur Lindenskov
eirikur@sosialurin.fo

Nú verður súkklubreyt
gjørd á Vegnum Langa í
Havn. Hesa avgerð hevur
Tórshavnar Kommuna tik-
ið.

Seinastu tíðina hevur
verið arbeitt við at leggja
fjarhitarør í ovaru síðu á
Vegnum Langa/Óluvugøtu
yvir móti Berjabrekku.

Í sambandi við hetta ar-
beiði hevur kommunan
gjørt av at leggja eina
regnvatnsleiðing eisini og
at gera súkklubreyt og
gongubreyt oman á aftur
rørveitingarnar.

Heðin Mortensen, borg-
arstjóri sigur, at tað ber
væl til at hava gongufólk
og súkklur á somu breyt,
men tað krevur, at gongu-
breytin er eitt sindur
breiðari, enn vanligt er.

Tað er  byggifelagið
Sp/f Andreas Berg, sum
ger arbeiðið við umlegg-
ingini av vatnleiðingini,
gongubreytini og súkklu-
breytina. Alt hetta arbeiði
verður gjørt fyri slakar 2,4
mió kr.

Býráðið  samtykti málið
uttan atkvøðugreiðslu á
fundi hóskvøldið. Men tað
var kortini ikki ein full-
samd teknisk nevnd, sum
mælti til at samtykkja

málið. Meirilutin Jógvan
Arge, Sjúrður Olsen, Hild-
ur Eyðunsdóttir og Katrin
Dahl Jakobsen samtyktu,
at gongubreyt skuldi ger-
ast saman við súkklubreyt,
meðan minnilutin Høgni
Mikkelsen mælti til at
gera eina gongubreyt við
vanligari breidd.

Gera súkklubreyt á Vegnum Langa Ársfundur hjá Ferðslutrygd
Ársfundurin hjá Ráðnum
fyri Ferðslutrygd verður í
morgin hósdagin á Hotel
Føroyum. 

Á fundinum heldur stjórin
í Landsverk, Oyvindur
Brimnes, fyrilestur við heit-
inum »Frá trupulleika til
loysn«. Eftir fyrilesturin,
verður sjálvur ársfundurin
við m.a. ársfrágreiðing, val
av limum til starvsnevndina
- allir 5 standa fyri vali hes-
aferð. Á ársfundinum verð-

ur eisini verkstova, har lim-
irnir fáa høvi til at siga sína
áskoðan um, hvussu raðfest
eigur at vera, tá ið arbeitt
verður við ferðslutrygdar-
spurningum.

Viðvíkjandi ferðslutrygd-
ararbeiðinum sum heild
staðfestir Ferðslutrygd, at
nú Nullhugsjónin væntandi
verður sett inn í endamáls-
orðingina í ferðslulógini,
koma vit eitt stórt fet
frameftir.


